
Кәсіпорын 270 адамды жұмыспен 
қамтып отыр. Оның 170-і жергілікті 
тұрғындар. Зауыт күкірт қышқылын 
өндіру технологиясы бойынша 
қалдықсыз жұмыс жасауды мақсат 
етеді. Яғни, шикізатты өнімге айнал-
дыру көлемі 99,9%-і құрайды. 

«СКЗ-U» ЖШС күкірт қыш-
қылымен қоса электр энергиясын 
да өндіреді. 2013 жылы зауытта 
өнім өндіріле бастағаннан электр 
энергиясына деген сұраныс артып, 
нәтижесінде зауыт сағатына 420 кВт-
тық өзінің күн электр станциясын іске 
қосады. Бүгінде аталған электр энер-
гиясы серіктестіктің жұмысшылар 
тұратын қалашығын толықтай 

жарықпен қамтамасыз етіп отыр. 
Серіктестік ел экономикасы-

на үлес қосумен бірге бизнестің 
әлеуметтік жауапкершілігін де жүзеге 
асырудан қалыс қалмайды. Қажетті 
жағдайда қайырымдылық, демеушілік 
шараларына қатысуда белсенділік 
танытады.  Мәселен, серіктестік 
бұл бағыттағы шараларға  жылы-
на 20-30 млн теңге қаржы жұмсап 
отырады екен. Сондай-ақ, зауыт 
орналасқан Кейден ауылында сква-
жина қазып, ауыл тұрғындарын ауыз 
сумен қамтамасыз етуде. Ауылдың 
аяқ су мәселесін шешуде де нақтылай 
жұмыс бар. Мұнымен қоса, жыл сай-
ын «Мектепке жол» акциясында 

тұрмысы төмен отбасы балаларын 
тиісті мектеп құралдарымен мереке 
күндері арнайы сыйлықтармен, Ұлы 
Отан соғысы және тыл ардагерлерін 
қаржылай сыйақымен қамтамасыз 
етуді ұмытпайды. Жұмысшыларының 
өміріне жауапкершілікпен қарай-
тын серіктестік басшылығы қызмет-
керлердің әлеуметтік жағдайына мән 
береді. Әлеуметтік пакетке толықтай 
медициналық сақтандыру енген. 
Мұнымен қоса, зауытта күн сай-
ын қызметкерлердің денсаулығын 
қадағалайтын  тұрақты медициналық 
пункт жұмыс жасайды. 

Кәсіпорын басшылығы аудан ар да-
герлері мен жақын маңдағы елді мекен 
тұрғындарының өкіл дерімен жүздесіп 
отыруды дәстүрге айналдырған. Жу-
ырда аталған серік тестік басшыла-
ры мен аудан ардагерлері және де 
Өзгент, Кейден, М.Нәлібаев атындағы 
ауылдық округінің әкімдері мен 
ақсақалдар кеңесінің төрағалары 
кездесіп, пікір алысты.  

«СКЗ-U» ЖШС-ның әлеуметпен 
байланыс секторының меңгерушісі 
Сәулебек Дүйсебеков және кезде-
суге арнайы шақырылған техни-
ка ғылымдарының докторы, ака-
демик Бірлес Алияров хабарлама 
жасады. Экологиялық ғылыми-
зерттеу институтының директоры, 

ғылым докторы Аманкүл Ақбасова да 
залалсыз өнім өндіру барысында ой 
бөлісті. 

Ардагерлер Алшынбай Тұртанов, 
Зинабдин Шермағанбетов, Өзгент 
ауылының тұрғыны Анарбек Дүй-
сенов, Кейден ауылдық  округінің әкімі 
Бақтияр Тоқтыбаев және басқалар өз 
пікірлерін білдірді. Олардың басты 
алаңдаушылығы – зауыт жұмысының 
табиғатқа залалсыздығы туралы өр-
біді. Жергілікті жастарды заманауи 
мамандықтарға оқытып, өндіріске 
тарту туралы да айтылды. Соңынан 
өндіріс орнының алаңдары мен цех-
тарын аралаған ардагерлер көкейдегі 
көп сауалға жауап алғандай болды.  

– Тәжірибе алмасу мақсатында 
шетел дердегі осындай зауыттардың 
жұмыс тарымен танысуды қалып тас-
тырғанбыз. Сонда байқағанымыз, 
біздің отандық өндіріспен шұғыл-
данатын зауытымыз жаңа техноло-
гияны игеруде ешқайсысынан қалыс 
қалмайтындығын аңғардық.  Ең бас-
тысы – ел азаматтары өндірістегі тың 
мамандықтарды игеруде жақсы талап 
көрсетуде, – дейді зауыттың бас ди-
ректоры, облыстық мәслихат депута-
ты Мәдіхан Бекжанов.

Нұрмахан ЕЛТАЙ.
Жаңақорған ауданы.

Қызылорда облысында қуатты өндіріс орнының бірі – 
«СКЗ-U» ЖШС. Жаңақорған ауданы Кейден ауылының 
маңына орналасқан. Зауыт 2007 жылы Қазақстан, Ка-
нада және Жапония мемлекеттері компанияларының 
құрылтайшылығымен құрылса, 2011 жылдан бері жоспарлы 
өнім шығарып келеді. Үдемелі индустриалық-инновациялық 
даму бағдарламасы аясында салынған озық технология-
лы өндіріс үлкен әлеуетке ие. Зауыт «Қазатомпром» АҚ-ға 
қарасты уран өндіретін кәсіпорындарды күкірт қышқылымен 
қамтамасыз етеді. Оның қуаттылығы жылына 500 мың тон-
на. Өндіріс орны жергілікті тұрғындарды жұмыспен қамтумен 
қатар, салық төлемдерін бюджетке салуда да ауқымды үлесі 
бар.

М.БЕКЖАНОВ, «СКЗ-U» ЖШС директоры:

«ЕЛ АЗАМАТТАРЫ ТЫҢ 
МАМАНДЫҚТАР ИГЕРУГЕ ЫНТАЛЫ»

Kóptіń kókeıіndegі másele

Сұрақ: Үш жылдан бері тап-
қанымның бір бөлігін депозит-
ке жинап келемін. Бірақ «банк 
жекешеленеді» дегенді естігелі уай-
ымдап жүрмін...

Жауап: Бұл мәселе былтырдан 
бері қозғалып жүр. Жыл басында 
да Үкімет отырысында айтылды. 
Еске салсақ, қазіргі таңда «Тұрғын 
үй құрылыс жинақ банкі» «Нұрлы 
жер» бағдарламасының бір бағытын 
іске асырып келеді. Жекешелен-
ген жағдайда аталған міндет қала 
береді. Салымшыларға мемлекеттің 
20 проценттік сыйақысы да төленеді. 
Барлық шарт сол күйі сақталады. 
Банктің негізгі рөлі өзгермейді. 
Жекешелендіру кезінде акцияның 49 
проценті инвесторға сатылады. Ал 
51 проценті мемлекеттің иелігінде 
қалады. Ұлттық банкке қарасты де-
позиттерге кепілдік беру қоры ешбір 
жағдайға қарамастан депозиттің 
күйіп кетпеуіне кепілдік береді. Осы 
күні облыста 50 мыңнан астам банк 
салымшысы бар. Оларға айтары-
мыз, жекешелендіруге байланысты 
алаңдаудың, қауіптенудің қажеті жоқ. 

Баспаналы болудың жолда-
рын білгісі келіп редакцияға 
хабарласатындар аз емес. 
Оқырманды қызықтырған 
сұрақтарды біз «Тұрғын 
үй құрылыс жинақ банкі» 
АҚ облыстық филиалы 
директорының орынбасары 
Ілияс Жұрыновқа қойған едік.

– Ел үшін аянбай еңбек етіп, өзінің 
адал дығымен, парасаттылығымен ха -
лық тың оң назарында жүрген аза мат-
тарға Сыр өңірі кенде емес. Біз сол 
ай ма ғымыздың мақтанышы болған 
жан дарға лайықты құрмет көрсетіп, 
ғибратты ғұмырын басқаларға, әсіресе, 
жас тарға өнеге етуді дәстүрге айнал-
дырып келеміз. Осындай нар тұлғалы 
азаматтарымыздың бірі – Қорғанбек 
Қай руллаев ағамыз. Еңбек жолын ауы-
лындағы шаруашылықта қарапайым 
механизатор болып бастап, түрлі жауап-
ты қызметтерді абыроймен атқарған ол 
өзінің білікті басшы және елінің нағыз 
ұлтжанды азаматы екенін көрсете білді. 
Өңіріміздің тәуелсіздік жылдарындағы 
әлеу меттік-экономикалық, мәдени-ру -
ха ни даму тарихында да ерекше қол 
таң басы бар. Бүгінгі күні де ай ма ғы-
мыз  дың қоғамдық-саяси өмі ріне бел-
сен ді араласып, жастарды елжан ды-
лық қа тәр биелеп келеді, – деді аймақ 
басшысы.

Қызылорда локомотив депо-
сында слесарь-дизельші, тепло-
воз машинисінің көмекшісі болған 
Қорғанбек Қайруллаұлы өзінің еңбек 
жолында облыстық атқару комитетінің 
заң кеңесшісі, 1975-1987 жылдары 
облыстық партия комитетінде нұс-
қаушы, бөлім меңгерушісі, 1987-
1990 жылдары облыстық халықты 
әлеуметтік қорғау басқармасының 
бастығы қызметтерін атқарды. 4 мәрте 
облыстық кеңестің депутаты болып сай-
ланды. 1990-1996 жылдары облыстық 
атқару комитеті төрағасының орын-
басары, облыс әкімінің орынбасары 
болды. 1996-2005 жылдары төтенше 
жағдайлар департаментін басқарды. 
Облыстық сайлау комиссиясының 
төрағасы болған жылдары да абырой 
биігінен көрінді.

Облыс әкімі Қорғанбек Қайрул ла-
ұлына облыстың Құрмет грамотасын 
табыстады. Иығына шапан жауып, 
сый-құрмет көрсетті. Сондай-ақ, шара 
барысында замандастары Тұрғанбай 
Маханов, Ибрагим Әбибуллаев мерей-
той иесін құттықтады. Өз кезегінде 
Қорғанбек Қайруллаұлы облыс басшы-
лығына, әріптес-замандастарына ыстық 
ықыластары үшін алғысын білдірді.

«СБ» ақпарат.

ҚҰРМЕТ КӨРСЕТТІ
Облыс әкімі Қырымбек Көшербаев Қазақстан 

Республикасының Еңбек сіңірген қайраткері Қорғанбек 
Қайруллаевты қабылдады. Сыр елінің ардақты азаматы 75 
жасқа толып отыр.

Елбасы, Партия Төрағасы 
«Нұрлы жер» мемлекеттік бағ дар-
ламасының жүзеге асырылуын 
бақылап, партиялық мони торинг 
жасауды тапсырғаны белгілі. 
Соған сәйкес «Нұр Отан» пар-
тиясының бақылау-тексеру қызметі 
айтарлықтай күшейіп, 3 комис-
сия жұмыс жасайды. Облыстық 
мәслихаттағы «Нұр Отан» партия-
сы депутаттық фракциясының же-
текшісі, облыстық партия филиалы 
төрағасының бірінші орынбасары 

Ибадулла Құттықожаевтың айту-
ынша, комиссия түрлі рейдтер мен 
көшпелі комиссия отырыстарын  
өткізген. Сайлаушылармен, «100 
нақты қадам» Ұлт Жоспары, Ел-
басы Жолдаулары мен Үндеулері, 
«Нұр Отан» партиясының сай лау-
алды бағдарламасы мен өңір  лік 
бағдарламаларды ха лық  қа жеткізу 
бағытындағы ақпараттық топпен 
кездесулер ұйымдастырған. 

Аймақта мемлекеттік 
рәміздерді орналастыру мен 
қолданудағы кемшіліктер 
жайлы жедел хабарлауға 
мүмкіндік беретін ар-
найы WhatsApp-чаты 
жұмыс істей бастады. 
Бұл туралы облыс әкімі 
Қырымбек Көшербаевтың 
төрағалығымен өткен 
мемлекеттік рәміздер 
жөніндегі комиссияның 
кезекті отырысында ай-
тылды. Онда облыстық 
ішкі саясат басқармасының 
басшысы Талғат Маханов 
аймақтық ұйымдар мен 
мекемелердегі мемлекеттік 
рәміздердің стандартқа 
сай қолданылуы мен 
орналастырылуындағы 
кемшіліктер туралы баянда-
ды.

Аталған басқарма техникалық 
реттеу және метрология, ішкі істер 
департаментімен бірлесіп қыркүйек-
қазан айларында Қызылорда қала-
сы мен аудандарда мемлекеттік 
мекемелердегі мемлекеттік рәміз-

ҰЛТ РУХЫНЫҢ АЙҒАҒЫ
РӘМІЗДЕРГЕ ҚҰРМЕТ ЕРЕКШЕ САҚТАЛУЫ ТИІС

дер дің дұрыс орналастырылуы мен 
стандартқа сай қолданылу тәртібіне 
байланысты рейд жүргізген. 628 меке-
ме мониторингтен өтіп, 47 мекемеде 
кемшілік анықталған. Оның 15-і дер 
кезінде қалпына келтірілген.

– Мемлекеттік рәміздерге бай ла-
ныс ты кемшіліктерді жібермеу жө нінде 
хаттамалық тапсырма берілгенімен, 
кемшіліктер әлі де қайталанып келеді. 
Алдағы уақытта мұндай жағдайларды 
тез арада реттеу үшін оны суретке 
түсіріп, салып отыратын «Ramiz.kzo» 
чаты жұмыс жасайтын болады. Онда 
мемлекеттік рәміздерді қолдануда 
жіберілген олқылықтар талқыланып, 
мекеме басшыларына шұғыл түзету 
ұсынылады және ол жөнінде есебі де 
орналастырылады,– деді Т.Маханов.

Бұл ретте аймақ басшысы мем-
ле кеттік рәміздердің жастарға па т-
риоттық тәрбие берудегі маңыз ды 
құрал екендігін айта келе, се лек торлық 
байланыс арқылы аудан әкім деріне 
жіберілген кемшіліктер бо йынша 
тиісті шаралар қабылдауын тапсырды.

ПАРТИЯЛЫҚ БАҚЫЛАУ ПӘРМЕНІ
Қызылордада «Нұр Отан» партиясы облыстық филиалы саяси 

кеңесі бюросының кезекті отырысы өтті. Филиал төрағасы, облыс 
әкімі Қырымбек Көшербаевтың төрағалығымен өткен жиын-
да облыстық мәслихаттағы «Нұр Отан» партиясы депутаттық 
фракциясының, партияның сайлауалды бағдарламасын 
жүзеге асыру бойынша «Аграрлық сектор» бағытындағы және 
«Жұмыспен қамту және тұрғындардың әлеуметтік әлсіз топтарын 
қолдау» комиссияларының атқарған жұмыстары талқыланды. 
Оған қоса партиялық бақылау комиссиясының құрамы бекітіліп, 
облыстық партия филиалының кезекті XXІІ есеп беру-сай-
лау конференциясын шақыру және оның күн тәртібін әзірлеу 
мәселелері қаралды.

Сұрақ: Банк қазір қандай мем

лекеттік бағдарламаларды жүзеге 
асырып жатыр? Олардың бір
бірінен не айырмашылығы бар?

Жауап: Банк мемлекеттік 
бағдарламаларға 2005 жылдан 
қатыса бастады. Солардың бірі – 
өткен жылдың қаңтарында іске 
қосылған «Нұрлы жер» бағдарламасы. 
Бағдарлама аясында 10 мыңға жуық 
қазақстандық тұрғын үйге қол 
жеткізді. Бағдарлама шартына сәйкес 
заем мөлшері – 5 процент, пәтердің бір 
шаршы метрі Алматы, Астана, Ақтау, 
Атырау қалаларында – 180 мың, басқа 
қалаларда – 140 мың теңгеден. Соңғы 
5 жылда өтініш иесінен бөлек, отбасы 
мүшелерінің де атында жылжымайтын 
мүлік болмауы тиіс. Банктің «Өз үйім» 
деген өз бағдарламасы бар. Атыңда үй 
бар ма, жоқ па, оған қарамайды. Заем 
мөлшері – 7 процент, алғашқы жарна-
сы – 20 процент.

Сұрақ: Банктен шот ашу үшін не 
істеу керек?

Жауап: Алғашқы шот ашу үшін 
банкке келу немесе банк кеңесшілеріне 
жолығу міндетті. Ол үшін тек төлқұжат 
керек. Ал егер бұрын шотыңыз бо-
лып, екіншісін ашқыңыз келсе, сайт 
арқылы жеке кабинетіңізге кіріп, 
онлайн қызмет түрін пайдалана ала-
сыз. Аудан, ауыл тұрғындарына жеке 
кеңесшілеріміз көмектеседі. Олар 
туралы мәлімет сайтта бар. Шот ашу 
жұмысы «Қазпоштаға» да жүктелген. 

Сұрақ: Шот ашу үшін қанша ко
миссия төлейді?

Жауап: Бұрын 5,5 мың теңгеден 
бастап төлейтін. Өткен жылдың 
сәуірінен бастап комиссия алы-
нып тас тал ды. Бірақ шотты жабу 
кезінде депозитте қанша қаражат 
жиналғанына қарамастан 5 мың теңге 
ұсталады. Шот ашудың еш қиындығы 
жоқ. Басты мәселе – үзбей депозит жи-
нау. Клиенттер банкке, «Қазпоштаға» 
барып, уақыт жоғалтқысы келме-
се, сайттағы жеке кабинеті арқылы 
банк карточкасынан депозитке ақша 
аудара алады. Оны қиынсынса, өз 
жұмыс орнының бухгалтериясына 
ай сайынғы еңбекақысының белгілі 
бір бөлігін шотына аударуды сұрап, 
өтініш білдірсе болды. 

Сұрақ: Сіздердің қызметкер
леріңіз адамды әуреге түсіріп қоюға 
бейім. Өткен жолы барып, қандай 
құжат жинау керегін сұрасам, «ке
лесі жолы келіңіз» деп шығарып 
салды...

Жауап: Мұндай жағдайда банк 
қызметкерінің үстінен сол мезетте 
басшылыққа шағымданып, мәселенің 
ақ-қарасын бірден анықтап алған 
дұрыс. Банк қызметін пайдалану үшін 
бізге күніне шамамен 300-ге жуық 
адам келеді. Олар көбіне жұмыстан 
сұранып шыққан соң кезекке шыда-
май, «уақытымызды алды» деп реніш 
білдіріп жатады. Біз әр жұма сайын ап-
таны қорытындылап, қызметкерлердің 
тәртібіне қатысты мәселе болса, оны 
талқылап отырамыз. Олар сыннан 
қорытынды шығаруға міндеттеледі. 

Сұрақ: «Орда» бағдарламасы 
бойынша кімдер, қашан, қалай, қай 
жақтан үй ала алады? 

Жауап: Қатысушылар екі топтан 
тұрады: 1-топ – жергілікті атқарушы 
органдардың тұрғын үй кезегінде 
тұрған азаматтар (көпбалалы, толық 
емес отбасылар, мүгедек бала асы-
рап отырған отбасылар, жетім бала-
лар және асыраушысынан айырылған 
балалар, 1, 2-топ мүгедектері, орал-
мандар, мемлекеттік қызметшілер, 
бюджеттік мекеме қызметкерлері), 
2-топ – ерлі-зайыптылардың екеуінің 
де жасы 35-ке толмаған, 2 жылдан кем 
емес некеде тұрған, баласы (балалары) 
бар отбасылар, сондай-ақ балалары 
(баласы) жасы 35-ке толмаған, оның 
ішінде ажырасқан, жесір/тұл қалған 
ата-ананың біреуі ғана тәрбиелеп 
отырған толық емес отбасылар. 

«Орда» бағдарламасы аясын-
да Қызылорда қаласында Сырдария 
өзенінің сол жағалауында салынып 
жатқан үйлерден пәтер беріледі. Ны-
сандар толық пайдалануға берілген соң 
банк әлеуметтік желідегі парақшалары 
арқылы ресми түрде бағдарламаның 
басталғаны туралы хабарлайды.

Қатысушылар жоғарыда аталған 
топтардың қатарында болуы, мекен-
жайы Қызылорда облысы бойынша 
тіркелуі, «Тұрғын үй құрылыс жинақ 

банкінде» депозиті және шотында 
500 мың теңгеге жуық кепілді жар-
на болуы қажет. Талапқа сай келетін, 
бағдарламаға қатысамын дейтін, 
бірақ банкте шоты жоқ азаматтар бол-
са, онда бүгіннен бастап шот ашып, 
кепілді жарна салып қойғаны жөн.

Сұрақ: Сол жағалаудағы пәтер 
бағалары қандай? 

Жауап: Сол жағалауда салынып 
жатқан үйлердің шаршы метрі – 120 
мың теңге. Мәселен, екі бөлмелі үйдің 
ау мағы 53 шаршы метр десек, үйдің 
жалпы құны 6 млн 360 мың теңге бо-
лады. Оны алғысы келген адам біздің 
банктен шот ашып, алғашқы жарнасы 
ретінде барлық соманың 20 процентін 
немесе 1 млн 272 мың теңге жинау ке-
рек. 

Сұрақ: Ол үшін банктегі шот 
үш жыл бұрын ашылған болуы 
міндетті ме?

Жауап: Сол жағалаудағы үйлер 
банктің «Өз үйім» бағдарламасы ая-
сында беріледі. Оған осы бастан шот 
ашып қатысса да ештеңе етпейді. 
Алайда, шотты ертеректе ашқан және 
ақша жинаған адамның мүмкіндігі 
жоғарырақ болады. 

Сұрақ: Салынған, салынып 
жатқан үйлердің сапасы үшін банк 
қаншалықты жауапты?

Жауап: «Тұрғын үй құрылыс 
жинақ банкі» – сатушы мен сатып 
алушының арасындағы дәнекер ғана. 
Біз құрылыс компанияларына кли-
ент табуға, са лым  шыларға ыңғайлы 
бағамен жайлы жағдай жасалған 
аумақтан үй алу  ға көмектесеміз. 
Сондықтан банк үй  лердің сапасы үшін 
жауап бере алмайды.

Сұрақ: Сол жағалаудан жер үй
лер салынады дегенді естідім. Бұл 
қаншалықты рас?

Жауап: Бұл сұрақтың жауабын 
жергілікті әкімдік біледі. Ал әзірге 
банк тарапынан Ақтөбе мен Қостанай 
өңірлерінде жер үй, коттедждер салы-
нып, шаршы метрі 120 мың теңгеден 
сатылып жатыр. Пилотты жоба оң 
нәтиже көрсетсе, өзге өңірлерде де 
жалғасуы тиіс. 

Сұрақ: Депозитімде 3 млн теңге 
бар. Соған 8 млнның үйін сатып 
ала алам ба?

Жауап: Егер сіз «Нұрлы жер» және 
«Өз үйім» бағдарламалары аясында 
пайдалануға беріліп жатқан үйлерден 
сатып алғыңыз келсе, алғашқы жарна 
пәтер сомасының 20 процентін құрауы 
қажет. Егер бағдарламалардан тыс 
пәтер аламын десеңіз, онда алғашқы 
жарна 50 процентті құрайды. Сонда 
3 млн теңгеңіз болса, бағдарламалар 

аясында мемлекетіміздің кез кел-
ген қаласынан 15 млн теңге тұратын 
пәтер сатып ала аласыз. Немесе 
бағдарламалардан тыс 6 млн теңгеге 
дейін заем алып үй салуға, пәтер алуға, 
жер телімін алуға немесе үй жөндеу 
жұмысына жұмсай аласыз. 

Сұрақ: Өзім Қызылорда қала
сында тұрамын. Бірақ банк арқылы 
Астанадан үй алғым келеді...

Жауап: Онда сіздің қай 
бағдарламаға қатысатыныңыз маңыз-
ды. Тек депозитте сатып алатын үй 
құнының 50 проценті жиналуы ке-
рек. «Өз үйім» бағдарламасының 
ерекшелігі, осы жақта тіркеуде тұрып 
та басқа қаладан баспаналы болудың 
мүмкіндігі жоғары. «Нұрлы жер» 
бағдарламасы бойынша үй алғысы 
келетін қалада тіркелу қажет. Ал Аста-
на мен Алматы қалаларында кем де-
генде екі жыл тіркеуде болу міндетті. 

Сұрақ: Банк салымшысы ре

тінде ескі үйлерден пәтер немесе жер 
үй сатып алуға бола ма? 

Жауап: Жоғарыда айтылған 
бағдарламаларда ескі үйлерден пәтер 
алу мүмкіндігі қарастырылмаған. Де-
генмен, салымшы қажеттілік үшін 
керек кезінде депозиттегі қаражатын 
немесе несие ала алады. 

Сұрақ: Пәтер бағасы оның қай 
қабатта орналасқанына байланыс
ты бола ма?

Жауап: Келісімшартта көрсетіл-
меген болса, бәрінің бағасы бірдей. 

Сұрақ: Әкешешемнің үйінде 
менің де үлесім бар. Сонда банк 
арқылы пәтер ала алмаймын ба?

Жауап: «Өз үйім» бағдарламасы 
бойынша ала аласыз. «Нұрлы жер» 
бағдарламасында оған шектеу бар. 

Сұрақ: Банк үй жөндеу үшін не
сие бере ме?

Жауап: Қажетті соманың жарты-
сын жинаған жағдайда қалған бөлігін 
тө мен проценттік көрсеткішпен бе-
реді. 

Сұрақ: Салымшыларға былтыр
ғыдай тағы өтемақы төленбей ме? 
Ол не үшін берілді?

Жауап: Ол кезде доллар бағасының 
күрт көтерілуіне байланысты берілді. 
Бірақ бұл доллар құбылған сайын 
жыл  да өтемақы беріледі деген сөз 
емес. 

Сұрақ: Пәтерді кезектен тыс 
алса бола ма? 

Жауап: Бұл жерде салымшы 
жинаған балл ғана ескеріледі. Ке-
зек жөнінен адамның әлеуметтік-
тұр мыстық жағдайына басымдық 
берілмейді. 

Сұрақ: Сіздерде қанша депозит 
түрі бар және олардың бірбірінен 
айырмашылығы қандай?

Жауап: Бұған дейінгі «Болашақ», 
«Кемел», «Бастау» деген депозит түр-
лері өткен жылдың шілде айынан 
бас тап бір ғана «Баспана» депозитіне 
бі ріктірілді. Одан бөлек, біз ерлі-за-
йып тыларға отбасылық пакет ұсы-
на мыз. Мысалы, бір салымшыда бір-
неше депозит болуы мүмкін. Бірақ 
мем  лекеттік сыйақы шоттардың бі-
р еу іне ғана аударылады. Ал барлық 
от  басы мүшелеріне жеке-жеке де-
позит ашсаңыз, мемлекеттік сыйақы 
от басылық пакеттің әр депозитіне 
беріледі. Алайда, шот үш жылға жет-
пей жабылатын болса, салымшы мем-
лекеттік сыйақыдан қағылады.

Дайындаған
Назерке САНИЯЗОВА,

«Сыр бойы».

СЕНІМ ТЕЛЕФОНЫ
Қызылорда облыстық мәслихаты 

«Сыбайлас жемқорлыққа қарсы іс-
қимыл туралы» және «Қазақстан 
Республикасының мемлекеттік қызметі 
туралы» заңдары талаптарының 
бұзылуына жол бермеу мақсатында 
Қызылорда қаласы, Бейбарыс 
Сұлтан көшесі № 1 ғимаратында 
«Қызылорда облыстық мәслихатының 
аппараты» мемлекеттік мекемесінің 
«Азаматтардың өтінішін қабылдау 
жәшігі» орналасқандығын және 605401 
нөмірі «сенім» телефоны жұмыс 
істейтінін хабарлайды. 

Электронды мекен-жай:
kyz_oblmaslikhat@mail.ru 

Жеке тұлғаларды және заңды тұлғалардың өкілдерін қабылдауға алдын ала жазы-
лу үшін  8(7242)605401 байланыс телефоны арқылы хабарласуға немесе Қызылорда 

КЕСТЕСІ

«Қыз-келіншектердің қоғамдағы 
рөлі» тақырыбын арқау еткен фо-
румды облыстық ішкі саясат басқар-
масының басшысы Талғат Маханов 
ашып, талқыланатын  тақырыптардан 
хабардар етті. Бұдан әрі форум жұ мы-
сын  облыстық әйелдер кеңе сі нің төр-
айымы Нұрсәуле Мұсаева жүргізді. 

Жасыратыны жоқ, дін тақырыбына 
дендеп еніп, сауатты талдау жасай-
тын мамандар саусақпен санарлық 
десек, қателеспейтін шығармыз. Осы 
орайда ҚР ҚДМ ҚКК Дін мәселелері 
жөніндегі ғылыми-зерттеу және 
талдау орталығының директоры, 
фи ло логия ғылымдарының канди-
даты Айнұр Әбдірәсілқызының 
«Қазіргі Қазақстан қоғамындағы әйел 

мәртебесі» тақырыбында жасаған ба-
яндамасы көптің көкейіндегі көптеген 
сауалға жауап болған сынды. Елімізде 
деструктивті діни ағымдардың ал-
дын алу бағытында жүргізіліп жат-
қан жұмыстарды көптің назарына 
ұсынып, күрделі түйіндерді тарқата 
түсіндірді. Сондай-ақ, жоғарыда атал-
ған орталықтың бастамасымен Қор-
қыт ата атындағы ҚМУ жанынан 
құрылған «Қыз Жібек» қыздар клу-
бының  жұмысына жақсы баға берді. 

«Нұр-Мүбарак» Египет ис-
лам мәдениеті университетінің 
профессоры, PhD докторы Шам-
шат Әділбаеваның баяндамасында 
әйелдер жамағаттары арасында діни 
сауаттылықтың маңыздылығы жай-

лы сөз қозғалып, осы орайда отбасы 
құндылығын сақтаудағы әйелдің орны 
төңірегінде тұжырымды ойлар айтыл-
ды. Ал Жамбыл облысы әкімдігінің 
«Оңалту орталығы» КММ директоры 
Альбина Сембекова қазақ халқының 
ежелден қалыптасқан мәдениеті 
деструктивті діни ағымдарға қарсы 

қалқан болатынын дәйекті мысалдар-
мен дәлелдеп берді. Сондай-ақ, форум 
барысында Қазақстан Мұсылмандар 
Діни басқармасының облыс бойынша 
өкілі, «Ақмешіт-Сырдария» орталық 
мешітінің бас имамы Болатбек Әбуов 
талқыланған тақырыптарға сай 
орнықты ой-пікірін  ортаға салды. 

Жиын соңынан осы салада 
жемісті еңбек етіп жүрген бір топ 
қыз-келіншекке облыстық ішкі сая-
сат басқармасының алғыс хаты мен 
естелік сыйлығы табыс етілді. Аталған 
форумға аймақтағы жоғары, арнаулы 
орта оқу орындарының қыздар клу-
бы, мешіттердегі әйел жамағаттары, 
дінтанушы мамандар, зиялы қауым 
және БАҚ өкілдері қатысты.

ДІНІҢ ДҰРЫС БОЛСА, ОТБАСЫҢ 
ОРНЫҚТЫ, ОТАНЫҢ ТЫНЫШ

Ғазиза ӘБІЛДА.СБ

Еліміздің дін саласындағы мемлекеттік саясатының 2017
2020 жылдарға арналған тұжырымдамасына сәйкес бүгінгі 
қоғамда қыздар арасында діни экстремизмнің алдын алумен 
қатар, дәстүрлі құндылықтарды жетілдіру бағытында Студент
тер сарайында республикалық форум өтті.

Партиялық бақылау комиссиялары 
да өз жұмысының шеңберінде рейд-
тер, дөңгелек үстелдер мен семинарлар 
өткізді. Фракция мүшелері жетекшілік 
жасайтын сайлауалды бағдарламаның 
негізгі бағыттарын жүзеге асырудағы са-
рапшы топтар жұмысы да күшейтілген. 
Барлығы 91 қоғамдық қабылдау 
өткізіліп, түскен өтініштердің 53,6 
проценті оң шешілген.

– Мәслихаттардағы фракция қыз-
метінің сапасы мен нәтижелігін артты-
ру мақсатында Партия Төрағасы бірінші 
орынбасарының бұйрығымен фрак-
ция және оның мүшелерінің қызметін 
бағалау туралы ереже бекітілді. Онда 
депутаттар қызметін 9 критерий бой-
ынша бағалау көрсетілген. Жыл ба-
сында орталық партия аппараты-
мен жүргізілген бағалауда фракция 
мүшелерінің ең жоғары көрсеткіші 98 
ұпай болса, ең төменгі көрсеткіш 12 
ұпайды құрады.  Нәтижеге қарасақ, 
фракция мүшелерінің 3-і жоғары 
көрсеткіш, 7-і орташа көрсеткіш, 16-сы 

төменгі көрсеткіш көрсеткен. Қазіргі 
таңда көрсеткіштерді жоғарылату үшін 
мәслихат депутаттары қарқынды жұмыс 
жасауда, – деді И.Құттықожаев.

Биыл өңірде аграрлық секторды 
қолдауға 10,7 млрд теңге бөлінген. 
Бұл өткен жылмен салыстырғанда 15,1 
процентке артық. «Аграрлық сектор» 
бағытындағы комиссия жетекшісі, 
ай мақтық тәлімгер Бақдаулет Ма-
қашовтың айтуынша, мемлекеттік 
қол даудың арқасында аймақтың агро-
өнеркәсіп кешені қарқынды дамып 
келеді. Жыл басынан бері 8 айда 29,3 
млрд теңгенің өнімі өндірілген. Тамақ 
өнімдерін өңдеу көлемі 25,9 млрд 
теңгені құрап, өткен жылдың осы 
кезеңімен салыстырғанда 102,6 про-
центке артқан. Ауыл шаруашылығының 
негізгі қорына салынған инвестиция 
көлемі ұлғайып, өнімдер экспортталуда.

 «Нұр Отан» партиясы облыстық 
филиалының қоғамдық қабылдау бөл-
месіне жұмыспен қамту саласы бойын-
ша 1019 өтініш түсіп, олардың 402-сі оң 
шешілген. Сайлауалды бағдарламаның 
«Жұмыспен қамту және тұрғындардың 

әлеуметтік әлсіз топтарын қолдау» 
бағытындағы комиссия жетекшісінің 
орынбасары, облыстық жұмыспен 
қамтуды үйлестіру және әлеуметтік 
бағдарламалар басқарма сының бас-
шысы Талғат Дүйсебаев осы орайда 
атқарылған жұмыстардың нәтижесіне 
тоқ талды. Облыста жұмыссыздар және 
өзін-өзі нәтижесіз жұмыспен қам-
тығандар мәселесін шешу үшін жаппай 
кәсіпкерлікті дамытудың 3 жылдығы 
жарияланды. Ауылдан, көпбалалы, тұр-
мысы төмен отбасылардан түлеген шә-
кірттерге облыс әкімінің гранты беріліп 
келеді. Грант саны 2 есеге көбейді. 
Болашақ мамандар еңбек нарығының 
балансына сәйкес аймаққа қажет 
мамандықтар бойынша білім алуда.  

Бюро отырысында партиялық 
бақылау комиссиясының құрамы 
өзгеріп, «Нұр Отан» партиясы облыстық 
филиалының есеп беру-сайлау конфе-
ренциясы 13 қарашада өтетін болып 
белгіленді. Күн тәртібіндегі мәселелер 
бойынша айтылған ұсыныстар қолдау 
тауып, жұмысты жетілдіру бағытында 
тиісті тапсырмалар берілді.

Айта кету керек, өңірде 
мемлекеттік ме кемелердегі мем-
ле кеттік рәміздердің орналас ты-
рылуы мен стандарттарға сәйкес қол-
данылуын тұрақты түрде тексеретін 
инс пекциялық топ жұмыс істейді. Ай 
сайын рейд жүргізіліп, анықталған 
кемшіліктер мен оларды түзету туралы 
ақпараттар БАҚ-та жарияланады.

Сонымен қатар 2015 жылдан бас-
тап облыста мемлекеттік рәміздерді 
сатып алудың бірыңғай орта лық-
тандырылған жүйесі енгізілді. Саны 
мен жауапты тұлғалар туралы ақпарат 
көрсетілген бірыңғай база құрылды.  
Оған қоса облыста мамыр айындағы 
республикалық инспекциялық топтың 
мониторингі бойынша мемлекеттік 
рәміздердің бірыңғай базасын құру 
туралы аймақ тәжірибесін басқа 
өңірлерде тарату ұсынылып отыр.

Мұнан әрі облыстық жастар сая-

саты мәселелері басқармасының 
басшысы Қуаныш Жанұзақов және 
Шиелі ауданы әкімінің орынбасары 
Бауыржан Жаниязов пен Жаңақорған 
ауданының әкімі Ғалым Әміреев сөз 
алып, атқарылып жатқан жұмыстар 
мен іс-шаралар жайын баян етті. 
Жиын соңында облыс әкімі көтерілген 
мәселелер бойынша баяндамашыларға 
нақты тапсырмалар жүктеді.

–  Мемлекет басшысы атап өт кен -
дей, «Мемлекеттік рәміздер – ұлт-
тың рухы мен санасы, оның ерлігі 
мен көрегенділігі, болашаққа де-
ген сенімі, ұмтылыстары мен қилы 
тағдырының бейнесі». Сондықтан 
Қазақ стан Республикасының Мемле-
кеттік рәміздерін құрметтеу – елі-
міздің әрбір азаматының парызы. Біз 
мемлекеттік рәміздерді құрметтеу 
мен тәуелсіздік құндылықтарын, ұлт-
тық намысты  жастарымыздың бойы-
на сіңіре отырып тәрбиелеуіміз керек. 

Әнұранымызды еңкейген қарттан, 
еңбектеген балаға дейін білуі тиіс, 
– деген облыс әкімі осы мақсатта 
нақ ты шараларды қолға алу қажет 
екен дігін жеткізді. Осыған орай, об-
лыстық ішкі саясат басқармасының 
бас шысы Т.Махановқа анықталған 
кем шіліктерді тез арада жоюды жә-
не аудандарда көшпелі отырыс тар 
өткізіп, комиссия жұмысын әрі қа-
рай жалғастырып, жұмыс ауқы мын 
кеңейтуді тапсырды. Ал, облыс тық 
жастар саясаты мәселелері бас қар-
масының басшысы Қуаныш Жан-
ұзақовқа алдағы «Жастар жылын да» 
атқарылатын іс-шаралар жос парын 
дайындауды тапсырып, әлеуметтік 
жобаларды жүзеге асыру керектігін 
баса айтты. Сондай-ақ,  атқарылған 
жұмыстар туралы ақпаратты облыс-
тық ішкі саясат басқармасына жіберіп, 
бір лесе жұмыс жасау қажеттігін 
ескертті.

ҰЛТ РУХЫНЫҢ АЙҒАҒЫ
РӘМІЗДЕРГЕ ҚҰРМЕТ ЕРЕКШЕ САҚТАЛУЫ ТИІС

ПАРТИЯЛЫҚ БАҚЫЛАУ ПӘРМЕНІ

Институтты әр жылдары техни-
ка ғылымдарының докторы, профессор 
Б.Е.Тыныштықбаев (1998-2009 жж.), 
техника ғылымдарының кандидаты, про-
фессор П.Ә.Таңжарықов (2009-2011 
жж.), техника ғылымдарының кандида-
ты Ж.Н.Байманов (2011-2012 жж.),  пе-
дагогика ғылымдарының докторы, про-
фессор С.С.Үсенов (2012 ж.), техника 
ғылымдарының кандидаты Д.Т.Байниязов 
(2012-2018 жж.) басқарды. 2018 жылғы 
ақпанда институт ректоры лауазымы-
на техника ғылымдарының кандидаты 
А.Т.Үргенішбеков тағайындалды.

Профессор-оқытушылар құрамында 
әр жыл дары: техника ғылымдарының 
док  торлары С.Ә.Монтаев, С.З.Рахатов, 
М.Ж.Бүр лібаев, физика-математика ғы-
лым  дарының докторлары А.Ж.Сейт-
мұ  ра тов, Ғ.Б.Баканов, педа го гика 
ғы   лым дарының кандидаты Г.З.Сауыт-
бае ва, техника ғылымдарының канди-
дат  тары Н.Ә.Әбілдаев, С.М.Аханов, 
М.Ә.Ем   бергенов, Е.Кошкин, Ғ.О.Қар-
шы ға, А.Т.Шегенбаев, А.М.Жа ба -
ғиев, М.Серікбаев, ауыл шаруа   шы-
лы  ғы  ғылымдарының кандидат тары 
Ж.Ә.Әбілдаева, Ф.О.Искакова, М.М.Жан-
зақов, Б.Т.Кенжалиева, Б.С.Отарбаев; 
эко  номика ғылымдарының кан дидат тары 
Е.Махницкая, Н.Ж.Оразбаев, Ш.Қ.Але-
хина, Д.А.Ахметов,  А.Б.Әлі бекова, фи-
зика-мате  матика ғы лым дарының канди-
даттары Ы.Қарқынбаев, А.О.Мұстаяпов, 
Е.Ақтаев, заң ғылым дарының кандидаты 
М.Қ.Бисенова, гео графия ғылымдарының 
кан дидаты О.Т.Айдаров, химия ғылым-
дарының  кандидаты Н.Ахатаев, фило-
логия ғы лымдарының кандидаттары 
А.Айтбаева, А.Д.Есқараева, т.б.  ғалымдар 
еңбек етті.

Институт құрылғалы даярланған  8 
мыңнан аса түлек еліміздің түпкір-түпкі-
рінде еңбек етіп, әсіресе, аймақ экономи-
касының өркендеуіне өз үлестерін қосуда. 

Соңғы жылдары білім ордасының 
оқу және материалдық-техникалық ба-
засын нығайту бағытында ауқымды 
жұмыстар атқарылды. Қазіргі күні инсти-
тут 1 бес қабатты және 2 үш қабатты оқу 
ғимараттарында орналасқан.   Білім беру 
қызметіне сандық-инновациялық техно-
логиялар кең көлемде енгізіліп, отандық 
және шетелдік жетекші жоғары оқу орын-
дарымен  әріптестік байланыс ауқымы 
кеңейе түсуде. Жоспарлы жұмыстардың 
нәтижесінде еңбек нарығында  сұранысқа 
ие, ұлттық және жалпыадамзаттық 
құндылықтарды бойына сіңірген парасат-
ты, бәсекеге қабілетті мамандар даярлауға 
кең жол ашылып отыр.   

Жоғары оқу орны Аккредиттеу жә-
не рейтингтің тәуелсіз агенттігі (НААР) 
аккредиттеу кеңесінің 2018 жыл ғы 

4 маусымдағы шешімімен инс титу-
ционалдық аккредиттеуден және 7 білім 
беру бағдарламасы бойынша (Экология, 
Құқықтану, Есептеу техникасы және  
бағдарламалық қамтамасыз ету, Экономи-
ка, Есеп және аудит, Электр энергетикасы, 
Көлікті пайдалану және жүк қозғалысы 
мен тасымалдауды ұйымдастыру)  
мамандандырылған аккредиттеуден өтті. 

Бұл жетістіктер өзінен-өзі келмегенін 
айту парыз.  2007 жылдың қазан айы 
мен 2011 жылдың тамыз айы ара-
лығында  құрылтайшылардың өтініш-
ұсы ныстарына сәйкес институттың 
ғылыми жетекшісі ретінде  техника 

ғылымдарының докторы, профессор, 
ҚР Ұлттық инженерлік академиясының 
академигі Қылышбай Бисенов қызмет 
атқарды. Ғылыми жетекші оқу орны-
ның  білім беру, ғылыми қызметі мен 
ма териалдық-техникалық базасын дамы-
ту дың  стратегиялық басымдықтарын 
бел гілеп берді.  Ғылыми жетекші негізін 
қалаған көлемі ауқымды, деңгейі биік 
бағдарламалар өзінің жемісті нәтижесін 
көп күттірген жоқ. 2012-2014 жылдары  
пайдалануға берілген ауданы 504 м2 бо-
латын жаңа спорт залы, 40 орындық оқу 
залы және заманауи компьютерлер мен 
жабдықталған электрондық оқу залы бар 
кітапхана, оқу-танымдық мұражай, 50 
орындық студенттік асхана, 50 орындық 
жатақхана, жалпы ауданы 1 747 м2 бола-
тын жаңа оқу ғимараты және 2016-2017 
оқу жылында іске қосылған 3 қабатты 
оқу ғимараты, 2017-2018 оқу жылын-
да пайдалануға берілген заманауи оқу-
зертханалық кешен – айтылғанның 

жарқын дәлелі.  Жоспарлы жұмыстар 
өзінің  жүйелі жалғасын табуда. 

Институт құрамына «Техника және 
бизнес» факультеті,  «Инженерлік маман-
дық тар», «Экономика және қызмет көр сету 
мамандықтары», «Гуманитарлық-педа-
гогикалық және құқықтық пәндер»  кафе-
дралары мен ректораттың құрылымдық 
бөлімшелері  кіреді.

Білім беру қызметі білім, құқық, 
өнер, әлеуметтік ғылымдар, экономика 
және бизнес, техникалық ғылымдар және 
технологиялар, жаратылыстану, қызмет 
көрсету бағыттарының 16 мамандығы 
бойынша  күндізгі, сырттай оқыту ны-

сандарында жүргізіледі. Қысқартылған 
оқу бағдарламалары бойынша екінші 
мамандық беру жүзеге асырылуда.

Барлық мамандықтар 2004-2005 оқу 
жылы ендірілген  кредиттік оқыту  және 
2008-2009 оқу жылы ендірілген қашық-
тық тан оқыту технологияларымен қам-
тылған. 

Институттың  компьютерлермен жаб   -
дық  талу көлемі жылдан жылға өсе тү-
суде. Соның нәтижесінде уақыт тала бына 
сай келетін компьютерлік база қалып -
тастырылып, оқу үдерісін бас қарудың 
жаңа ақпараттық-комму ни кация лық тех -
но  логиялары кеңінен қолданысқа ен-
гі зілген. Маман дандырылған және жо-
балық компьютер кластары жоғары 
жыл дамдықты, кең жолақты интер-
нет желісіне қосылған. Оқу үдерісін 
ұйымдастыруда интерактивті тақталар мен 
мультимедия құралдары, «PLATONUS» 
автоматтандырылған ақпараттық жүйесі 
кеңінен пайдаланылуда.

Студенттердің білімін бағалау және 
бақылау оқу процесінің тіркеуші офисіне 
бекітілген 4 компьютерлік сыныпта 45 
компьютерде жүргізіледі.

Мамандар даярлауда білім алу шы-
лар дың аймақ экономикасын жан-жақты 
талдап, меңгеруіне де айрықша көңіл 
бөлі неді. Ғылыми-зерттеу жұмыстары 
кафедра лардың тақырыптық жоспарына 
сай,  гранттық қаржыландыру, заңды және 
жеке тұлғалармен шаруашылық келі-
сім-шарт негізінде жүргізіледі. Ғалымдар 
аймақ экономикасының өзекті мәсе ле-
леріне арналған бірнеше ғылыми жоба лар 
мен бағдарламаларды орындауға атса-
лысуда. Профессор-оқытушылар құра-
мы халықаралық, республикалық және 
аймақтық ғылыми-тәжірибелік конфе-
ренцияларға белсенді қатысады. Соңғы 
3 жылдың өзінде конференциялар ма-
териалдарында  олардың 100-ден астам 
ғылыми еңбектері жарық көрді. Зерттеу-
лер нәтижелерін ғылыми айналымға қосу 
мақсатында 2009 жылдан «Ақмешіт ха-
баршысы» журналы шығарыла бастады.

Білім алушылардың сабақтарға дай-
ындалуына, дене тәрбиесімен және 
шығармашылық жұмыстармен айналысу-
ына барлық қажетті жағдайлар жасалған. 
Студенттерді ғылымға баулу мақсатында 
ғылыми үйірмелер қызмет етуде. Бұл 
бағытта  жыл сайын студенттік конфе-
ренция ұйымдастыру, білім алушылардың 
басқа жоғары оқу орындары базасында 
өтетін ғылыми іс-шараларға қатыстыру 
дәстүрге айналған.

Студенттердің оқу-тәрбие жұмыс-
тарын ұйымдастырудағы өзін-өзі 
басқаруды жүзеге асыру және қоғамдық 
белсенділігін арттыру мақсатында  сту-
денттер одағы құрылып, студенттік дека-
нат мүшелері мен Қазақстан студенттері 
Альянсының институт бойынша 
көшбасшылары сайланған. 

«Студенттік көктем» фестивалі, топ-
тар арасындағы КТК, «Институт аруы» 
сайыстары, мерекелік салтанаттар, шы ғар-
машылық кештер, кездесулер, мүшәйра - 
айтыстар, 1-курс студенттері қатарына 
қабылдау, дәстүрлі «Сергектік және 
денсаулық» атты спартакиада, спорттың 
жеке түрлерінен жарыстар, т.б. мәдени-
көпшілік, спорттық шаралар тұрақты 
өткізіледі. Білім алушылар республикалық 
және облыстық өнер, спорт салаларындағы 
конкурстар мен жарыстарға, фестиваль-
дерге белсенді түрде қатысуда. 

Институттың білім беру қызметінің 
басты мақсаты – іргелі және қолданбалы 
білімдерді игерген, интеллектуалды 
дамыған, дені сау, биік шығармашылық 
әлеуетімен ерекшеленетін, ізгілігі мол 
отаншыл тұлға қалыптастыру. Осынау 
мерейлі міндетті кәсіби деңгейі жоғары, 
студенттердің  бойында мәдениеттілік 
пен шығармашылық дағдыларды дамы-
та алатын, ғылыми және педагогикалық-
психологиялық білімі терең  білікті маман-
дардан құрылған профессор-оқытушылар 
құрамы абыроймен атқаруда.

Мерейлі сәтте білім ордасында жұмыс 
істеген кезеңнің естеліктері ойға оралады. 

2008-2009 оқу жылында Қызылорда 
инженерлік-экономикалық институтының 
бірінші проректоры қызметін атқардым. 
Бүгінгі уақыт биігінен бұл оқу жылының 
институт тарихындағы бетбұрысты кезең 
болғанын көріп отырмын. Сөзім жалаң 
болмас үшін жоғары оқу орнының құрылу 
тарихына тоқталсам деймін. Тәуелсіздік 
алғаннан соң ел экономикасы салаларын-
да, оның ішінде білім саласында көптеген 
түбегейлі реформалар қолға алынды. 
Халықаралық тәжірибеге сай жоғары 
білім беру қызметі бәсекелестік ортаға 
бейімделе бастады. Сол тұста Қызылорда 
инженерлік-экономикалық институты 
өңірде алғашқылардың бірі болып ашы-
лып, өзінің дербес даму жолына түсті. 
Жалғыз ғимаратта орналасса да әуелде 
осы оқу орнын таңдаған білім алушы-
лар аз болған жоқ.  Уақыт өте келе об-
лыс орталығында  тағы 4-5 жеке жоғары 
оқу орындары ашылып, олар тарапынан 
туындаған бәсекелестік тегеуріні айқын 
сезіле түсті. Институттың студенттер 
контингенті 2008-2009 оқу жылының ба-
сында  400-ден сәл ғана асатын еді.

Институттың ғылыми жетекшісінің 
ықпалымен  сындарлы жағдайдан шығу-
дың жолдары жан-жақты сараланған стра-
тегиялық даму жоспары қабылданып, 
онда көтерілген тың бастамалар өзінің 
оң нәтижелерін, көп ұзамай-ақ, бере бас-
тады.  Кезең-кезеңмен іске асырылған 
бұл жасампаз жұмыстарға мен де өзіндік 
үле сімді қостым. Негізгілеріне тоқталсам: 
Қызылорда инженерлік-экономикалық 
инс титутының атауын  «Ақмешіт» гума-
ни тарлық-техникалық институтына ауыс-
тыруға, қашықтықтан оқыту технология-
сын ендіруге, «Ақмешіт хабаршысы» 
ғылыми-әдістемелік журналын ашуға 
рұқсат алу құжаттамаларын дайындау 

жұмыстарына  жетекшілік жасадым.  Оқу 
орнының оқу, оқу-әдістемелік, ғылыми-
әдістемелік құжаттарын нормативтік 
талаптарға сәйкестендіріп, бір ізге түсіру 
бағытында да көп тер төгілді. Сол жылы 
тұңғыш рет институттың  2-3 курсының 
онға жуық студенті ҚР Білім және ғылым 
министрлігі  тарапынан босаған гранттық 
орындарға конкурсының нәтижесі бойын-
ша мемлекеттік білім тапсырысы негізінде 
оқуға ауысты. 

Сол кезеңде оқу орнының профессор-
оқытушылар құрамының кәсіби 
деңгейлерінің сапасы біркелкі болмағанын 
жасырғым келмейді. Алайда, жұдырықтай 
жұмылған іс қана жемісін беретіні айқын. 
Бұл тұрғыда уақытпен санаспай, барлығы 
бір адамдай адал еңбек еткен Татьяна 
Максимова, Ақмарал Омарова, Айнұр 
Бекенова, Күлпатша Копашова, Ма-
нат Сыбанқұлова, Нұршат Дүзелбаева,  
Зәуре Ахметова, Ләйлә Барахатқызы 
сынды білікті әріптестерімді ерекше 
жылылықпен еске аламын.

Білім ордасының кейінгі жан-жақ-
ты  дамуының алғышарттары осы 
2008-2009 оқу жылында қаланды деп 
са наймын. Десе де,  ұжым алдына қо-
йылған келелі міндеттерді жүзеге асы-
ру үшін  инновациялық тұрғыда ой-
лай  тын тәжірибелі команда  керек 
болды. 2009-2010 оқу жылының басында 
басшылық лауазымдарға П.Ә.Таң жа-
рықов,   М.Ә.Ембергенов, А.Мұстаяпов, 
Д.А.Ахметов сынды белгілі ғалымдар 
та ғайындалды.  Өзгермелі уақыт күн 
тәр  тібіне әкелген жаңа міндеттерге 
дер ке зінде жауап беретін басшылар 
таңдау үдерісі жалғасын тауып отырды. 
Осынау қадамдардың дұрыс болғанын 
білім ордасының білім беру, әлеуметтік-
экономикалық салаларда бүгінгі бағын-
дырған белестері мен қол жеткен 
жетістіктері айқын дәлелдеп отыр.

Өзіндік моральдық-психологиялық 
климаты қалыптасқан институтта қысқа 
уақыт қызмет атқарсам да бұл кезең мен 
үшін үлкен өмір мектебі болды. Басшылық 
лауазымның сындарлы сынақтарынан 
өтіп, баға жетпес тәжірибе жинақтадым, 
болашағыма  терең тағылым алдым.

Құрылғанына 20 жыл толған 
«Ақмешіт» институты қоғам алдындағы 
әлеуметтік жауап кершілігін абырой-
мен атқаруда. Бұл қатарда ел ертеңі – 
жастарымыздың қол жетімді білім алуын 
қамтамасыз ету, білім алушылардың әлсіз 
топтарының оқу ақысы мен жатақханада 
тұруына жеңілдік жасау, 100-ден астам 
ұстаздар мен қызметкерлерге жұмыс беру, 
облыс орталығында өткізілетін мәдени, 
қоғамдық-саяси, тазалық және абаттан-
дыру шараларына белсене қатысу сынды 
қызметтерін айтсақ та жеткілікті.

Өскелең ұрпақты білім және ұлттың 
рухани құндылықтары арқылы тәрбиелеу 
елімізді мәңгілік етудің төте жолы.  
«Ақмешіт» атауы өзіне «Ақ» – дұрыс, 
ақи қат жол деген және «Мешіт» – білімге 
бас иетін, адамгершілік тәрбие беретін 
қасиетті орын деген қастерлі ұғымдардың 
біріктіреді. 

Қазіргі уақытта бәсекеге қабілетті 
білімнің, берекелі бірлік пен ынтымақтың, 
ұлт келешегі – ұрпақ тәрбиелеудің ордасы-
на айналып үлгерген білім шаңырағының 
болашағы жарқын. Біз бұған сенімдіміз.

Қали ОМАРОВ,
ҚР Білім беру ісінің құрметті 

қызметкері.

«АҚМЕШІТ»:

Сыр өңірінің білім беру ісінде өз қолтаңбасын 
қалыптастырған жоғары оқу орындарының 
бірі «Ақмешіт» гуманитарлық-техникалық 
институтының құрылғанына  20 жыл толды. 

«Ақмешіт» институты – өзінің қабырғасында 
білім нәріне сусындап,  ғылым тылсымын игерген 
әрі өмір белестерін бағындыру арқылы тұлғаланып,  
ақиық арманға қол созған білім алушылар сияқты 
әлі жас. Дәл солай бола тұра, «Ақмешіт» институты 
– заманауи материалдық-техникалық әлеуеті мен 
биік белестерге ұмтылған ғылыми-педагогикалық 
кадрлары  бар, шығармашылық пен жаңалықтарға 
құштар, кемелденген жоғары оқу орны ретінде де 
аймаққа белгілі. 

 Жоғары оқу орны өз бастауын 1998 жылы 
құрылған  Қызылорда инженерлік-экономикалық 
институтынан алады. Бүгінгі атауын 2009 жылы 
иеленді. 

2004 жылғы Қызылорда 
инженерлік-экономикалық инс-
титуты жанынан құрылған бұл 
колледж 2006 жылы Қызылорда 
көпсалалы гуманитарлық-техни-
калық колледжі болып қайта 
тіркеліпті. Бүгінде 25 мамандық 
бойынша маман дайындайды. Атап 
өтейік, мұнда дене тәрбиесі және 
спорт, кәсіптік білім беру, бастау-
ыш  білім беру, құқықтану, дизайн, 
қонақ үй шаруашылығына қызмет 
көрсету және  ұйымдастыру, аудар-
ма ісі, қаржы, стандарттау, метро-
логия және сертификаттау, мұнай 
және газ-кен орындарын пайдалану, 
электрмен қамтамасыз ету, жылу 
электр станцияларының жылу 
энергетикалық қондырғылары, 
автомобиль көлігіне техникалық 
қызмет көрсету, жөндеу және пайда-
лану, тасымалдауды ұйымдастыру 
және көлікте қозғалысты басқару, 

теміржол көлігінде тасымалдау-
ды ұйымдастыру және қозғалысты 
басқару, баспа өндірісі, есептеу тех-
никасы және бағдарламалық қамта-
масыз ету, ғимараттар мен құры-
лымдарды салу және пай далану, 
агрономия, фермер шаруа шылығы, 
экология және таби ғатты қорғау 
қызметі, ауыл шаруа шылығын ме-
ханикаландыру, ветеринария сын-
ды мамандықтар бар. 

Техникалық және техноло-
гия лық маман дықтар бойынша 
мамандар ды мемлекеттік қаржы 
есебінен даярлау 2009-2010 оқу 
жылынан бас тап Қазақстан Респуб-
ликасы Үкі  метінің қаулысы бойын-
ша іске асуда. 

Он бес жыл ішінде колледж 
кәсіби білім бағдарын тексеру сын-
дарынан сүрінбей өтіп, жаңа оқу 
ғимараттарымен толықтырылған. 

Бүгінде колледжде 3 оқу ғи-

мараты, 16 оқу зертханалары, 31 
пәндік оқу кабинеттері, 3 шебер-
хана, 6 компьютерлік сынып, акт 
залы, 100 орындық мәжіліс залы, 
кітапхана, оқу залы, электронды 
оқу залы, оқу-зертханалық кешен, 
тарихи-танымдық, этнографиялық 
музей, спорт зал, студенттік асхана,  
жатақхана бар. Барлық кабинет тер 
мен зертханалар қажетті құ рал-
жабдықтармен қамтамасыз етіл  ген. 
Ал өткен оқу жылында зама науи 
құрал-жабдықтармен жаб дық тал-
ған оқу-зертханалық кешені пайда-
лануға беріліпті.

Колледждің негізгі жетіс тік-
теріне тоқталайық. Оқу орны 2013 
жылы мемлекеттік аттес тат таудан 
өтті. 2013 жылдың қара ша айында 
«Электрмен қам тамасыз ету (сала-
лар бойынша)» мамандығы бойын-
ша респуб ли калық «Техникалық 
және кәсіптік білім беруді 
жаңғырту» жобасы бойынша  
өткізілген байқауда республикада 
жеңімпаз атанған 41 колледждің 
қатарына енді.  Бүкіләлемдік 
банктен 380000 АҚШ доллары 
(57000000 теңге)  көлемінде грант 
жеңіп алды. 2014 жылы «Кәсіптік 
білім және бизнес: Әріптестер 
сұхбаты» облыстық форумы аясын-
да өткізілген кәсіби білім берудің 

инновациялық жұмыстарын оқу-
әдістемелік тұрғыдан қамтамасыз 
етуге арналған шығармашылық 
көрмесінде ІІІ орын алды. Білім 
беру сапасын қамтамасыздандыру 
тәуелсіз агенттігі  (IQAA) жүргізген 
техникалық және кәсіптік білім беру 
ұйымдарының институционалдық 
рейтингілері қорытындысы бойын-
ша 2016 жылы ІІ орын, 2017 жылы 
ІV орынды иеленді.

Он бес жыл ішінде Қызылорда 

көп са лалы гуманитарлық-тех ни -
ка   лық кол леджін техника ғы лым-
дарының кан ди даты Н.Әбілдаев, 
техника ғылым да рының кандида-
ты Ж.Байманов, техника ғы лым-
дарының кандидаты, профессор 
П.Таңжарықов, педагогика ғылым-
дарының докторы С.Үсенов, тех-
ника ғылымдарының кандидаты  
Д.Байниязов басқарды.

Ал биылдан бастап колледж ди-
ректоры – техника ғылымдарының 

кан  дидаты Айтмағанбет Үргеніш-
беков.

Колледждің техникалық және 
кәсіптік білім беру оқу орны бо-
лып қалыптасуына Н.Әбілдаев, 
Ж.Байманов, Ж.Қостанбаева, Г.Сат-
кеева, Қ.Бекішева, Т.Максимова, 
А.Омарова, Г.Жаркенова және т.б. 
ұстаздар айтарлықтай үлес қосқан.

Биылғы оқу жылында білім 
ордасында 624 студент білім алса, 
оның 440-ы мемлекеттік тапсы-
рыс негізінде оқиды. Жылдар өте 
кәсіби білікті мамандардың саны 
артқан. Айталық,  2004-2005 оқу 
жылы 17 болса, ал 2018-2019 оқу 
жылы колледждің оқу-тәрбие беру 
қызметінде 42 оқытушы, оның 
ішінде 3-і ғылым кандидаты, 13 
ғылым магистрі, 26 жоғары және 
бірінші санатты оқытушылар 
жұмыс істейді. Қазақстан Республи-
касы  Білім және ғылым министрлігі 
тарапынан бір оқытушы – Құрмет 
грамотасымен, бірі Алғыс хатпен 
марапатталса, тағы бір маман об-
лыс әкімінің кәсіптік білім беру 
қызметкерлеріне тағайындаған 
сыйақысын иеленіп, «Үздік педа-
гог» атағына ие болды.

«Ақмешіт» гуманитарлық-тех-
ни  калық институтының – 20, Қы-
зыл орда көпсалалы гума ни тар лық-

техникалық колледжінің 15 жыл дық 
мерейтойына арналған «Ақмешіт 
аруы-2018» атты арулар байқауы, 
«Бәсекеге қабілетті жеке тұлға 
қалыптастырудағы инновациялық 
технологиялардың рөлі мен маңызы»  
тақырыбында ғы лыми-тәжірибелік 
конференция, облыстағы 15-ке 
жуық оқу орнынан жиылған  коман-
далар бақ сынасқан «Спорт – біздің 
өміріміз» деп аталатын екі күндік 
спорттық сайыс, «Сергектік және 
денсаулық - 2018» атты спартакиада 
ұйымдастырылған.

Мерейтойға орай биылғы оқу 
жылында «Жетістікке жету кілті 
– өз қолыңда» атты түлектермен 
кез десу кеші өткізіліпті.  Жиынға 
оқу орнының 2013 жылғы түлегі 
же ке кәсіпкер Т.Барлан, 2012 
жыл ғы бітірушілер облыстық 
Ә.Тәжібаев атындағы кітапхана 
қызметкері Н.Шымбаева, қала лық 
сот та жетекші-маман қызме тін-
дегі С.Жеңсікбай, Әділет депар-
таментінде инспектор А.Әліп беков, 
2014 жылғы түлектер  Назарба-
ев зияткерлік мектебінің оқы ту -
шысы Е.Қуантқан, облыстық «Жас 
Отан» жастар қанаты филиалында 
заңгер Ж.Қалжан, облыстық эко-
логия департаментінің жетекші-
маманы А.Байтенова, облыстық 
«Жастар ресурстық орталығы» 
мекемесі директорының орынбаса-
ры Қ.Ботжанов қатысып, студенттік 
шақтар туралы естеліктермен 
бөлісті.

КОЛЛЕДЖ – САН МАМАНДЫҚҚА БАСПАЛДАҚ

Айдана ЖҰМАДИНОВА.СБ

Қазір ел экономикасының сұранысына сай элек-
трик, мұнайшы, фермер, агроном секілді мамандар 
тапшы. Саланы бес саусағындай білетін сауатты 
қызметкер жетіспейді. Ата-аналар балаға бағыт 
берерде осы мәселені еске алса дейсің. Ал, ел эко-
номикасына, әлеуметтік саланы дамытуға атсалы-
сатын сұранысқа сай маман қайда даярланады? 
Бағамдап қарасақ, облыс орталығындағы Қызылорда 
көпсалалы гуманитарлық-техникалық колледжі – 
бәсекеге қабілетті осындай оқу орындарының бірі. 

АЛҒАН АСУ,
БОЛАШАҚҚА НЫҚ БАСУ

«Мамандыққа кіріс
педен» Молдаш ағай 
берді бізге. Ян Амос 
Коменскийді осы ағай 
арқылы білдік, «Ұлы 
дидактиканы» оқып 
үй рендік. Бастауыш
та тек ана тілінде ғана 
оқы ту керек, өзге тілді 
жо ғары сыныптарда 
оқы ту керек дегенді са
намызға сіңірдік. 

Ұстаздық, қай за
манда болмасын, фана
тиктердің кәсібі. До
станов сияқты біз де 
ұс таз болып, байыған 
адамды нағыз ұстаз 
деп мойындамаймыз. 
Ұс танымы мықты еді 
аға мыздың. 

Молдаш аға институтты 
соғыс жылдары оқыған. Көшеде 
келе жатып «Затаевичтің мың 
әні» деген нота кітабын тауып 
алып қатты қуандым дейтін. 
Бізден неге қуан ғанын сұрайтын. 
Біріміз әнді, өнерді жақсы 
көргендіктен дедік, екіншіміз 
басқаша пәлса па жасадық. Сон
да ағай «Ей, ақымақтар, лекция 
жазатын дәптер тапқаныма қуан
дым» деп қарқылдап күлетін. 
Дидактика деген сол шығар. 
Сұрапыл соғыстағы қиын 
сәттерді сонда ұғындық. Нанға 
карточка жүйесі жойылған кез
де дүкеннен нанды еркін алып 
тұрған кезін әңгімелегенде, 
ағай дың орнында өзіміз тұр ған
дай күй кештік. «Нашар мұғалім 
шындықтың өзін береді, жақсы 
мұғалім шындыққа жетудің жо
лын көрсетеді» деген Сухомлин
скийдің қанатты сөзін қайталап 
отыратын. Мұғалім әртіс болуы 
керек дейтін, өзі де образға еніп 
кететін. Кейде шәкірттің алдын
да әртіс болып кететініміз сол 
ұстазымыздан жұқса керек. 

«Достановтың салпыншақ
та ры» арқылы тілдік талдауды 
жетік меңгердік. Сөздердің фо
не тикалық, лексикалық, грам
матикалық ерекшеліктерін қа
тар талдау арқылы тәптәуір 
ма ман болдық деп айта ала
мыз. Инс титутқа кештеу келді 
Мол даш ағай. Білім саласында 
көп жылдар табысты еңбек ет
кен, облысымыздың жаңашыл 

ұстаздарының көшін бастаған 
кезінде. Талай жыл мектеп ди
ректоры болған.  Жоғарыдағы 
тілдік тал дауға қатысты ғылыми 
еңбегін көп жыл дар тәжірибеде 
сынақтан өткізген. Әдіс темеден 
қорғаған ғылыми жұмысын. 
«Ағай, институтқа екеуіміз 
қатар келгенбіз, мен студент 
болып, сіз оқытушы болып» 
дейтінмін әзілдеп. Біз мектепке 
ағайы мыздың арқасында дай
ын мұғалім болып аттандық, 
ұстаздық жұмысымыздың ал
ғаш  қы жылдарындаақ ағайы
мыздың әді сін пайдаланып, 
тамыз конференциясында баян
дама жасағанбыз, амбициямыз 
күшті болатын. 

Бірінші курста Әли Байжо
лов тәлімгер болса, әскер қата
рында болып келгесін, екін ші 
курста Молдаш ағай тәлім герлік 
еткен К14 оқу тобын да оқы
дым. Группамыздан Айман 
Айт баева, Гүлзада Әбе нова 
және мен ғылым кандидаты 
атан дық, екіүш мектеп дирек
торы шықты, көбісі мектепте 
оқу ісінің меңгерушісі болып 
қызмет атқарып жүр. Бұл да ұс
та зымыз мықты болғасын шы
ғар, Достановтың шәкірті болға
сын болар.

Тектілік деген болады қазақ
та. Шораяқ тың Омары атанған 
мықты шыққан әуле  тінен. Сөй
лер сөзінен, жүрістұры сынан, 
білімінің молды ғынан тегі тегін 
емесі көрініп тұратын. 

Нұрлыбек Тасқараев деген до

сым болды. Қазір Өзбекстанның 
Тамды ауданының бұрынғы 
Ленин ауылында мектеп дирек
торы, сол өңірге аты белгілі жы
рау. Халықаралық айтыстарға 
да қатысты Өзбекстанның 
атынан. Шет жерде жыраулық 
өнерді дәріптеп жүр бұл күні, 
шәкірттерім де баршылық дейді 
хабарласқанда. Өзбекстаннан 
келіп оқитын бауырларымыздың 
білім деңгейлері бізге қарағанда 
сәл төмендеу болатын. «Сахнаға 
шығып бір ән орындап болғасын, 
жұрт қолпаштағасын екінші 
ән орындамақ болып залға 
қарасам, Молдаш ағай отыр 
екен, ағайдың сабағынан қаупім 
жоғары еді дейді. Шораяқтың 
Омарының «Өсиетін» орында
дым. Шыққасын Молдаш ағай 
«Әй, Тасқараев, сені нашар бала 
ма десем, тәуір бала екенсің 
ғой!» деп арқамнан қақты, кейін 
сабағынан «бес» қойды» деп 
еске алатын. Өнерін сыйласа ке
рек, сағын сындырмайын десе 
керек. 

«Екі нәрседен ақшаны аяма: 
бірінші жо лыңнан, екінші 
ішер асыңнан» дейтін. Ұшақ қа 
мінетін, болмаса жайлы ва гонға 
билет алатын, тағамның тәуі
рін жегенді ұнататын. Дүние 
қу маңдар, өмірің зая болады 
дей тін. Дүние мен атақ қуып 
ғы лымдағы абыройбеделінен 
айы рылып жүрген азаматтар да 
жоқ емес, бұл күнде. 

Қазақ тілін оқыту әдістемесі 
және Қазақ әдебиетін оқыту 

әдістемесі пәндерінен дәріс 
берді, мектептегі тәжірибеге өзі 
жетекшілік етті. Сұлтанмахмұт 
Торайғыровтың «Кім жа зық

тысын» оқытқанда, 
ағайымның ақы лы
мен әдебиеттің тегі 
мен түрін Грибое
довтың «Горе от 
ума» атты еңбегімен 
салыс тыра отырып 
түсіндіріп шықтым. 
Тә жі рибеден «бестік» 
алдым.  Орыс топта
рына қазақ тілінен 
сабақ бергізді, қазақ 
тіліне ғана тән дыбыс
тарды орыс тобында 
оқыту тәжірибесін 
қол дандым, жақсы 
нә тижеге жеттім, еш
кімге көңілі тола бер
мейтін «Комсомол» 
мектебінің директоры 
Дауылбаевтан мақтау 

естідім.
Достановты ұстаз тұтатын, 

Достановтың арқасында адам  
болдым, Достанов дұрыс жол 
көрсетті дейтін көп адамды 
танимын. Қазақстанға белгілі 
журналист Өтеген Жаппархан 
журналист деген мамандықтың 
барын, оның қандай мамандық 
екенін, ол үшін қайда оқу 
керектігін мендей ауыл баласы
на түсіндірген, жолын көрсеткен 
Молдаш ағай деп айтып жү
реді үнемі. Облысымыздағы 
жа ңашыл ұстаздардың бар
лығы дерлік Молдекеңді әдісте
менің корифейі санайтын. 
Уни  верситетіміздің білікті 
ға  лым дарының бірі Айтжан 
Ораз  бақов «Молдаш аға, қор
ғауға бара жатырмын» деген
де  Лениннің суреті бар жүз 
сомдықты қалтасынан суы
рып бергеніне біраз жігіт куә 
болғанымыз бар. Айлығымыз 
жүз алпыс сом еді ол кезде, 
Айтжанның да, менің де. 

Бұл пәниден кеткеніне биыл 
25 жыл өтіпті, 90 жасқа толар 
еді ұстазымыз.  Ізі бар, артында 
қалған дүниесі бар. Із болғанда 
ұрпағы ғана емес, ұстаз тұтар 
шәкірттері бар. Артында қалған 
дүние – ғылымы, ескірмейтін, 
түгесілмейтін.

Болат БОРАНБАЙ, 
шәкірті, филология 

ғылымдарының 
кандидаты.

Қазақтағы жырауы көп шыққан, көненің көзі – жыраулық 
дәстүр сақталған бірден-бір өлке қасиетті Қармақшы 
топырағының бір перзенті Молдаш ағай. Тектінің тұяғы екенін 
айтып отыратын. Шораяқтың Омар, Оспан, Достан деген үш 
ұрпағы болған. Омарын білмейтін қазақ жоқ. Біздің Молдаш ағай  
– Шораяқтың Достанының баласы. «Қармақшы», «Шарайна» 
деген өлеңдерінің алғашқы екі қатарын «Поэтика» деген пәннен 
дәріс оқығанда бізге жаздырып, әрі қарай ұйқас құрастыртатын. Өлеңін оқығанда, 
Қармақшы жайлы естісек те, көрмеген біз үшін жердің жәннаты сияқты болатын.

ӘДІСТЕМЕНІҢ 
ДҮРІ ЕДІ

Қызылорда облысы әкімдігі атынан «Қызылорда облысы
ның энергетика және тұрғын үйкоммуналдық шаруашылық 
басқармасы» мемлекеттік мекемесі «Мемлекеттікжекешелік 
әріптестік жобаларын жоспарлаудың және іске асырудың 
кейбір мәселелері туралы» ҚР Ұлттық экономика министрінің 
м.а. 2015 жылғы 25 қарашадағы № 725 бұйрығы негізінде 
(бұдан әрі – МЖӘ) «Арал қаласындағы мәдениет үйі мен 
аудандық жұмыспен қамту, әлеуметтік бағдарламалар 
және азаматтық актілерді тіркеу бөлімі ғимаратының бу 
қазандықтарын жаңғырту және сервистік қызмет көрсету» 
туралы жобасын іске асыру мақсатында мемлекеттікжекеше 
әріптесті айқындауда конкурс өткізілетінін  хабарлайды. 

МЖӘ түрі: МЖӘ келісім шарты.
Арал қаласындағы мәдениет үйі мен аудандық жұмыспен 

қамту, әлеуметтік бағдарламалар және азаматтық актілерді 
тіркеу бөлімі ғимаратының бу қазандықтарын газ отыны 
қазандықтарына қайта жабдықтау арқылы жаңғырту және 
сервистік қызмет көрсету.

Жобаның мерзімі: 20182021 жылдар.
Мемлекеттікжекешелік әріптестіктің қызметі: МЖӘ 

келісімшартына сәйкес нысандарды газдандыру және 
сервистік қызмет көрсету жұмыстарын орындау.

Шығындардың күтілетін көздері және табыстарды 
қалыптастыру: инвестициялық шығындарды өтеу және 
қолжетімділік үшін ақы.

Байқауға «МЖӘ туралы» Заңның 32бабында және 
конкурстық құжаттамаларда көрсетілген талаптарға сай 
келетін барлық әлеуетті қатысушылар қатыса алады.

Конкурстық құжаттамалардың көшірмесін мына ме
кенжайлардан алуға болады: Қызылорда қаласы, Бей
барыс Сұлтан көшесі №1, № 426 кабинет. Конкурстық 
құжаттамалар тегін беріледі.

Байқауға қатысуға өтініштер 2018 жылдың 26 қарашасы 
күні сағат 1500ге дейін қабылданады. Конкурстық өтінімдер 
салынған конверттерді ашу 2018 жылғы 27 қарашада сағат 
1500де аталған мекенжай бойынша жүзеге асырылатын 
болады. 

Қосымша мәліметтер және анықтамаларды 8 (7242) 
605397 телефоны арқылы Алпысбаев Еркинбек Тюреха-
новичтен алуға болады.

Мемлекеттік-жекеше әріптесті айқындауда кон-
курс өткізуді хабарлау және конкурс құжаттарының 

көшірмесін ұсыну туралы

Қазақстан Республикасы Қоршаған ортаны қор
ғау министрінің 2007 жылғы 7 мамырдағы №135Ө 
бұйрығымен бекітілген «Қоғамдық тың дауларды 
өткізу» Қағидасының 8тармағына сәйкес, Сырдария 
ауданындағы Сырдария өзе ні арқылы өтетін көпір мен 
кіреберіс автомо биль жолы үшін жалпы көлемі 1,95 
гектар жер учаскесін орман қоры санатынан босалқы 
жер санатына ауыстыру мақсатында қоғамдық тың
дауды 2018 жылы 29 қараша сағат 10.00де Сырда

рия ауданы, Д.Қонаев  көшесі №9 Б мекен жайда 
орналасқан Сырдария аудандық  ішкі саясат бөлімінің 
мәжіліс залында өтетіндігін хабарлаймыз. Хабарласу 
телефоны: 8 (724 22) 605480.

Ескертулер мен ұсыныстарды мына 
a.amanzholova@korda.gov.kz электрон дық поштаға 
жіберіңіздер  немесе 8 (724 22) 60-54-80 телефон 
нөмі рінен ақпарат алуға болады.

«Кәсіпкерлер үйінде»  об-
лыс жастарының арасында  
«Байқоңыр Start-up 2» бизнес-
идеялар конкурсы өткізілді. 
Шараға облыс әкімінің орынба-
сары Руслан Рүстемов қатысып,  
жеңімпаздарды құттықтады. 
Конкурсқа 18 бен 29 жас 
аралығындағы  70 жас қатысып,  
бақ сынасты. 

Нәтижесінде жүзден жүйріктер анық
талып, үздік жобалар марапатталды. Жүлделі 
бірінші орынды Қызылорда қаласынан Дас
тан Айтбайдың  «Инновациялық құлаққап 
«Safe headphones»»  жобасы жеңіп алды. 
Оған арнайы диплом мен  300 мың теңгенің  
сер ти фикаты табыс етілді.  Дастанның 
жобасы көпшілікті таңғалдырды. Ол ша
ғын дүние арқылы адам өміріне төнетін 
қауіп тің алдын алды. Қазір жастар арасын
да құлаққап тұтыну сәнге айналған. Оны 
көшеде кездескен екінің бірінің құлағынан 
байқауға болады. Дастан құлаққап ішіне 
қау іпсіздік сигналын орнатқан. Көлік, жол 
көлік қызметкерлерінің, жедел жәрдем кө
ліктерінің сигналы іске қосылғанда құлақ
қаптағы әуен автоматты түрде тоқтайды. 
Мұндай құлаққап 15 метр қашықтықта 
көліктің дабылын қабылдап, музыканы 

ажыратуға қабілетті. Жас дарынның ай
туынша, қазіргі кезде облыс әкімдігі мен 
Қорқыт ата атындағы ҚМУмен бірлесіп 
жұмыс жасауға ұсыныс түскен. Осы жобаны 
әрі қарай дамытып, іске асыру мақсатында. 
Бүгінде мұндай құлаққаптың бір данасы 
ғана жасалған. Енді бірлесіп жұмыс жасау 
барысында оны қолданысқа енгізбек.     

Ал, екінші орынды қызылордалық Шың
ғысхан Сәдуовтің «Жарнама бизнесидея
сы» мен Сырдария ауданынан Өмірзақ 

Есболатовтың «Сауықтыру орталығы» жо
ба сы еншіледі. Олар 200 мың теңгенің сер ти
фикатына қол жеткізді. Үшінші орын  «Тігін 
цехы» жобасының иегері шиелілік Гүлнұр 
Үдербаеваға, «Логистикалық орта лық «Logo 
Center» жобасының авторы Уәлихан Тасқара  
мен  «Кішкентай ханымдар» мектебі» жоба
сын ұсынған Ақбота Ба зар байға бұйырып, 
100 мың теңгелік ұтысқа ие болды.

Қалған қатысушыларға  Алғыс хат пен 
ынталандыру сыйлығы табыс етілді. 

ЖАСТАРДЫҢ ҮЗДІК ЖОБАЛАРЫ ЖҮЛДЕЛІ БОЛДЫ

СБ Сара АДАЙБАЕВА.

1. Қызылорда қаласы әкімдігі 2018 жылдың 7 желтоқсанында, Жақаев көшесі №16 мекенжайда орналасқан 
қала әкімдігінің мәжіліс залында жолаушылардың және багаждың қалалық, қала маңындағы елді мекендерді 
жалғастыратын тұрақты автомобиль тасымалдарының маршрутына қызмет көрсету құқығына арналған 
конкурсты өткізу туралы хабарлайды.

2. КОНКУРСҚА ТӨМЕНДЕГІДЕЙ МАРШРУТТАРДЫҢ ПАКЕТТЕРІ ШЫҒАРЫЛАДЫ:
Лоттың 
нөмірі

Маршрут 
нөмірі

Бағыты Көлік түрі

1 лот №3 маршрут Эдельвейс саяжайы – Титов Автобус
№5 маршрут Темір  жол вокзалы –  Көктөбе м/а Автобус

2 лот №4 маршрут Темір жол вокзалы – Әл Фараби «Ертөстік» б/б Шағын автобус
№6 маршрут ТЖ вокзалы – Тасбөгет кенті (Баймағанбетов көшесі) Шағын автобус

3 лот №7 маршрут Тоқмағанбетов пен Әйтеке би көше қиылысы (Қазақ бейіт жаны) – Жаппасбай 
батыр көшесі (жаңа үйлер)

Шағын автобус

№8 маршурт Шыны заводы – Тасбөгет гидроузел Шағын автобус
4 лот №10 маршрут «Сығанақ» базары  – Жаппасбай батыр көшесі (жаңа үйлер) Шағын автобус

№12 маршрут №120 мектеп – Наурыз м/а Автобус
5 лот №9 маршрут Ескі темір жол өткелі – Саяхат м/а Нұржан дүкені Шағын автобус

№13 маршрут Автобаза Көкенов ксі – Арай3 м/а Автобус
6 лот №15 маршрут Шыны заводы – Шанхай м/а Автобус

№27 маршрут Асқар дүкені  – Қарауылтөбе  а/о Шағын автобус
7 лот №16 маршрут Тоқмағанбетов пен Әйтеке би көше қиылысы (Қазақ бейіт жаны) – Белкөл кенті Автобус

№19 маршрут Титов қысғы «Нұржан» дүкені – Өндірістік  аймақ Автобус
8 лот №20 маршрут  Арай3 м/а – Қызылжарма  а/о (Абай ксі) Автобус

№23 маршрут №261 мектеп – 9 май көшесі Шағын автобус
9 лот №21маршрут «Ертөстік» б/б  – СПМК  м/а Тараз көшесі Автобус

№25 маршрут Жаппасбай батыр көшесі (жаңа үйлер) – айналма Шағын автобус
10 лот №22 маршрут Тасбөгет кенті – Ақжол ксі Автобус

№29 маршрут Ескі базар – Қараөзек ауылы Автобус
11 лот №24 маршрут Ақмешіт м/а (Мақұлбеков ксі) – ӘлФараби ксі Шағын автобус

№31 маршрут Арай 3 м/а – Талсуат а/о  (больница) Шағын автобус
12 лот №26маршрут Темір жол вокзалы – Абай ауылы Автобус

№28 маршрут Ақмешіт м/а – «Сабалақ» саяжайы Шағын автобус
13 лот №2 маршрут ӘлФараби көшесі – Махамбетов ауылы Автобус

№30 маршрут Темір жол вокзалы – Аэропорт Автобус
14 лот №32 мрашрут Темір жол вокзалы – Ақжарма а/о Автобус

№33 маршрут Темір жол вокзалы – Иіркөл ауылы Автобус

Қалаішілік және қала аумағына қатынайтын маршруттар бойынша жолаушылар мен 
багажды автомобильмен тұрақты тасымалдауға  қызмет көрсету құқығына арналған 

конкурс өткізу туралы ХАБАРЛАНДЫРУ

3. Конкурсқа меншік құқығында немесе өзге де 
заңды негіздерде автокөлік құралдарын иеленуші, 
бір немесе екі маршруттың құрамын Ікласты жаңа 
автобустармен толықтыру қабілеті бар, меншік 
нысанына қарамастан,кез келген заңды немесе жеке 
тұлғалар қатысуға құқылы.

4. Конкурсқа қатысуға тілек білдірушілер 
Қызылорда қаласы әкімдігі Қызылорда қаласының 
коммуналдық шаруашылығы, жолаушылар көлігі және 
автомобиль жолдары бөліміне конкурстық құжаттардың 
жиынты ғын алуға жазбаша өтінімді Қызылорда қаласы, 
Жақаев көшесі №16, №104 кабинетке өткізуі тиіс.

5. Конкурстық құжаттарды алуға өтінімдерді қабыл

дау конкурс өткізу туралы хабарландыру жарияланған 
күннен басталады және оның басталуына дейін 10 (он) 
жұмыс күн ерте аяқталады. Конкурсқа қатысушыларды 
тіркеудің соңғы мерзімі: хабарландыру жариялаған 
мерзімнен бастап күнтізбелік 30 күн ішінде.

6. 2018 жылдың 6 қарашасында конкурстық Комис
сия конкурсты өткізу мәселелері жөніндегі конкурс 
алдындағы конференцияны қала әкімдігінің мәжіліс 
залында өткізеді.

7. Анықтама алу үшін 8 (7242) 264311, 264229 
телефон нөмірлеріне және gordoroga@mail.ru  
gokhadpt@korda.gov.kz электронды почта арқылы 
хабарласуға болады.

ҚОҒАМДЫҚ ТЫҢДАУ ӨТЕДІ

Т.А.Ә. Атқаратын 
лауазымы

Қабылдау күні, 
уақыты 

Мекен-жайы Байланыс 
телефоны

Карабалаев Ерлан 
Жагыппарович

Департамент 
басшысы

Жұма сағат 16.00
ден 18.00ге дейін

Қызылорда қаласы, Төле 
би көшесі, №36, 2қабат 

8(7242) 274478

Мырзагалиева Айгуль 
Абаевна

Әдеп жөніндегі 
уәкіл

Жұма сағат 16.00
ден 18.00ге дейін

Қызылорда қаласы, 
Төле би көшесі, №36       

2қабат 

8(7242)  270547

Қазақстан Республикасы Білім және ғылым министрлігінің Білім және ғылым 
саласындағы бақылау комитеті Қызылорда облысының білім саласындағы 
бақылау департаментінің 2018 жылдың ІV тоқсанына арналған жеке және 

заңды тұлғалардың өкілдерін қабылдау кестесі

 «Сыбайлас жемқорлыққа қарсы ісқимыл туралы» 
және «Қазақстан Республикасының мемлекеттік қызмет 
туралы» Заңдары талаптарының бұзылуына жол бермеуі 
және оның алдын алу мақсатында департаментте арыз
шағым жәшігі орнатылған, сонымен қатар 8(7242) 2705

47 сенім телефоны жұмыс жасайтындығын хабарлайды.
Мекен-жайы: Қазақстан Республикасы, Қызыл-

орда облысы, 120014, Қызылорда қаласы, Төле би 
көшесі, 36.

Электрондық пошта: kzbilbak@mail.ru

Қатерлі ісік – әлемдегі аурушаңдық пен өлім
жітімнің басты себептерінің бірі. Алдағы 20 
жылда онкологиямен ауырғандардың саны ша
мамен 70%ке өседі деп күтілуде. Әйелдерде 
кездесетін сүт безі қатерлі ісігі жыныс органда
ры функциясының өзгеруімен тікелей байланы
сты. Мұның бәрі әйелдердің жыныс органдарының 
ауы руына, гармоналдық тепетеңдіктің өзгеруіне, 
эстроген гармонының көбеюіне, сүт безінде әртүрлі 
қатерлі ісіктердің пайда болуына әкеп соғады. Бұл 
гармондардың көп мөлшерде ұзақ уақыт бойы 
қанмен араласып жүруі ісік алды ауруларының 
асқынуына ықпал етеді де, ол сүт бездерінің қатерлі 
ісігіне ұласады. 

Сүт бездерінің қатерлі ісігінің алдын алу жолда
ры:

 әйелдер дер кезінде гинеколог мамандарға 
қаралып отыруы міндетті,

 тамақтану тәртібін қатаң сақтау,
 әйелдер организміндегі босану және баланы 

емізуге байланысты өзгерістерді білуі қажет.
Босанғаннан кейін әртүрлі себептермен баланы 

емізбеу әйел организміне тіпті зиян. Мүмкіндігінше 
11,5 жасқа дейін баланы емізуі керек.  

30 жастан асқан барлық әйелдердің жылына 
кемінде 1 немесе 2 рет тұрғылықты мекенжайына 
қарасты емханадан тексеруден өтіп тұрғаны дұрыс. 
Қатерлі ісіктен толық жазылып шығу, оның емінің 
қай сатыда басталғанымен тікелей байланысты. Жал
пы сүт безі қатерлі ісігі білінбей басталады, ауырмай
ды және организмнің басқа органдарына тарайды. 

Сүт безі қатерлі ісігін ерте анықтау скринингі 40
70 жас аралығындағы әйелдерге екі жылда бір рет 
тегін жүргізіледі. Ауруды асқындырмай, дәрігерге 
уақытында сеніммен қаралу – сіздің саулығыңыздың 
кепілі!

А.АЛТАЕВА, 
«Облыстық салауатты өмір салтын 

қалыптастыру орталығы» ЖШС маманы. 

СҮТ БЕЗІ ҚАТЕРЛІ ІСІГІНІҢ АЛДЫН АЛУ


